
  國立中央大學客家學院是全國最早成立的客家學院，向來秉持

「客家本質」研究教學為目標，重視客家研究人才的養成，以及客

家文化的保存與推廣。 

    2013 年 8 月本院成立「客家語文暨社會科學學系」，從大學部、

碩士班到博士班，從基礎的客家語言文化和社會科學能力的訓練，

到培養具備客家研究的專業能力，完整建立高等教育機構客家人才

培育的一貫體系。 

    客家語文暨社會科學學系以「客家心．新客家」為發展目標，

強調「用心」關懷客家事務，並運用創新視野呈現客家文化新面容，

用「客家心」一同創造「新客家」，以厚植客家文化永續發展的能量。

客家學院電子報出刊調整聲明 

 

親愛的讀者們： 

 

感謝您長期以來對我們電子報的支持與關注。隨著客家語文暨社會科學系所經

費來源的調整，我們不得不作出一些改變，以確保電子報內容的品質和持續發

行。 

 

因此，我們誠摯地通知您，原本的雙週刊電子報將從本月起調整為月刊形式並

於月中發行。這一變動將會讓我們有更多的時間來策劃和編輯每期的內容，從

而為大家提供資訊。 

 

我們理解這一變動可能會給部分讀者帶來不便，但我們相信這樣的調整能夠讓

電子報的內容持續，並繼續保持高品質的專業性與文史價值。 

 

在未來的每一期電子報中，我們將依舊提供有關我們系所最新的動態、學術活

動以及其他相關資訊。我們也歡迎各位讀者提出建議與反饋，以幫助我們持續

改進，為您提供更好的閱讀體驗。 

 

最後，感謝大家的理解與支持。我們會持續努力，為您呈現更有價值的內容。 

客家諺語 

新年見面笑連連  講兜四句來結緣           

蛇燦蓮花財丁旺  榮華富貴萬萬年 

【圖／廖千慧；文／何石松】 

 

發音人：何石松（海陸腔） 

恭喜大家新年發財新年好，一帆風順年年好，萬事如意步步高，順順利利一

年又比一年好。正經係：豬祀如意鼠來寶，牛年得意虎年好；兔年發達龍年旺，

今年蛇年會還較好。恭喜大家新年好，好新年，四季平安，五福臨門，蛇粲蓮花，

脫殼成龍，福氣好過一年又一年。聽該紙炮並拚響連天，開容笑面大家都來迎新

年。 

 

今日見面笑連連，講兜四句來結緣，阿公聽轉好過騎驢張古老，阿婆聽轉斯

變獻壽麻姑仙；先生聽轉添福又添壽，後生聽轉賺錢又賺錢，阿哥聽轉長命百歲

變彭祖，阿妹聽轉花容靚過王母仙；師傅聽轉事業發達又發達，同學聽轉成績進

前又進前；小朋友聽轉可以收著還較多介砸年錢；嬰兒聽著暢到笑哈哈，大咧一

定有山有水有良田，能文能武能賺錢。祝福大家闔家平安，財丁兩旺，富貴萬萬

年。 

 

新年好，好新年，祝福大家：福氣多來又長壽，福多多福多多福，壽長長壽

file:///C:/Users/User/Desktop/10羅老師_講來講去之十_「學老」本來个意思係「客人」.WAV
file:///C:/Users/User/Desktop/10羅老師_講來講去之十_「學老」本來个意思係「客人」.WAV
https://drive.google.com/file/d/10IdJgXqTxw1BO3xXJCNixFDkyf48VqQ2/view?usp=drive_link

長長壽；十福百福全家福，千春萬春滿堂春。福如東海長流水，壽比南山萬年松；

福如東海年年旺，壽比南山步步高。年三十，敬天敬地敬天公，敬了天公，福祿

雙至，家族興旺，年年平安年年都寬鬆；年三十，飲水思源敬阿公婆，敬了阿公

婆，財丁兩旺，家庭幸福，日日快樂日日都和挼。 

 

大年年初一，新年第一日，又係開容笑面，笑面佛介生日，祝福大家無打無

擊好過日，財丁兩旺食百一，事業做來打第一。 

大年年初二，係雙雙對對，萬年富貴轉外家介日仔。祝福大家無愁無慮，平

安康健食百二，出門東南西北方方利。 

大年年初三，過年坐尞又拈甜，看著人客來，歡喜到食水無糖也恁甜，有甜

有鹹又有甘，祝福大家長命百歲食百三。 

大年年初四，係人等神介日仔，也係百歲藥王孫思邈介生日，年初四，祝福

大家身體康健，醫德第一食百四。 

大年年初五，祝福大家煞猛打拚，駿發其祥，永久毋會苦，共跳婆娑太平舞。 

 

新正年時，毋單淨初一人拜神，初二人拜人定定，逐日都人來人往，真鬧熱。

人客來遽遽請大家：「東西南北儘採坐，轉去賺錢多又多。」多講四句安腦人客：

「人高面端正，子女隻隻慶」，「像爺聰明像哀靚，像厥公厥婆都當煞猛」，「頭大

面四方，肚大居財王」，「頭那毛長長，榮華富貴萬年長；頭那毛短短，逐日煞猛

賺錢轉。頭那毛光光，事業發達照四方。」尤其愛安腦該新婚夫妻，「雙雙對對，

萬年富貴。」「兩公婆，恁恩愛，就像鑊嫲摎鑊蓋，愛用勤勞和諧來做菜，煮出

好子好孫一代又一代。」這大年大節，先準備咧十二種客家菜，請大家慢慢食來

慢慢嚐，食了平安富貴壽年長。 

 

第一豬腸炒薑絲，食了像該蝲䗁來經絲，煞猛賺錢無人知，全家團圓笑西西。 

第二薑絲炒豬腸，食了榮華富貴萬年長，闔家身體康健福壽長。 

第三鵝腸炒韭菜，食了兩公婆恩恩又愛愛，降出好子好孫一代又一代。 

第四韭菜炒鵝腸，食了倆公婆地久天長，全家事業發達大吉祥。 

第五芹菜炒田螺，食了兩公婆日日都勤勞，全家幸福快樂又和挼。 

第六豬肺炒黃梨，食了甜臍臍，永久不分離，一生一世都愛你。 

第七黃梨炒豬肺，食了萬事都如意，日仔過著當生趣，硬硬食到兩百四。 

第八大菜炆排骨，食了錢水浡等出，大家用手抔，朝晨抔到月光出。 

第九枸杞燉紅棗，食了目珠金又金，皮膚靚又好，青春快樂毋會老。 

第十鳳雞又鳳肉，食了有福又有祿，財丁兩旺，詩書滿腹，日日戴新屋。 

十一豬肚鹹菜湯，食了福星照四方，好花開來滿園香，腹有內涵(鹹)才華揚。 

十二鹹菜炒豬肚，食了五穀豐登，八方來財，永久毋會苦。 

 

十二項菜出揫咧，正想著今年係團圓年。流浪外背介兄弟，該十三兄弟介閏

月愛轉咧，愛加一項菜正好。該就係： 

十三筍乾炆爌肉，食了升官又加祿，步步高升步步福；爌肉炆筍乾，加祿又

升官，日日平安日日安。 

 

若愛身體壯，飯菜嚼成醬；若愛身體好，逐日食紅棗，早生貴子，民族生命

毋會老。最後，祝福大家「快快樂樂過新年，福星高照添壽年；蛇燦蓮花財丁旺，

榮華富貴萬萬年。」 

 

 

※本文的「介」為大眾通用的「的」，同教育部訂的「个」之意。 

東臺灣客家 

模範農民彭鏡興的故事 

【圖、文／黃宣衛／中央研究院民族學研究所】 

 

彭鏡興演講照片，主題：花東縱谷客家產業過去與現在 

彭鏡興先生祖籍在大陸廣東陸豐的五雲洞。始祖稱延年公，生於西元一零

零九年，北宋真宗時期，來臺祖是第 23 世，據說婆太與先生夫妻對移民地點

意見不同，婆太的先生帶一個兒子去了南洋，婆太莊氏則帶著另一位兒子戊龍

公來到臺灣，本相約一年後回大陸，再決定移民何處，但來臺祖先因船票太貴，

沒有再回去。 

彭鏡興的父親彭文球先生是 29 世，在西元一九二九年的日治時期才五歲

就跟家族從新竹北埔搬遷到臺灣東部玉里的三民，當時父親的大哥慶威在碾米

廠當長工，阿婆幫人煮飯，阿公做蔗工，後來因羅姓親戚的碾米廠在玉里鎮上，

所以彭家再度遷居到玉里。 

 

彭鏡興先生出生於民國四十二年，高中讀的是國立花蓮高級工業職業學校，

畢業後到台北三峽工作，曾在福華電子公司上班，由於鍍金、鍍銀技術精湛，

很快就獲得升遷。民國六十八年與三峽望族聰慧美女陳麗卿女士結為連理，但

因父親年邁冀望長子能返鄉繼承家業，夫妻便在民國七十年回鄉接續父親的事

業，當時阿公與阿婆都已逝世。 

 

由於父親彭文球先生工作態度踏實認真，刻苦耐勞，曾於民國四十九年拿

到花蓮縣全縣增產報國獎第一名的殊榮，還到台北市遊街接受表揚。彭鏡興先

file:///C:/Users/User/Desktop/10羅老師_講來講去之十_「學老」本來个意思係「客人」.WAV
file:///C:/Users/User/Desktop/10羅老師_講來講去之十_「學老」本來个意思係「客人」.WAV

生除了承接家業外，還擔任產銷班的班長。因此深感責任重大，競競業業不斷

研究要如何將稻米品質提昇，滿足消費者需求。 

 

民國九十三年彭先生開始有自己的品牌：天禾玉頂級米，也開始參加稻米

品質競賽，除了地區性的獲獎紀錄外，也獲選為民國九十七年的全國經典好米，

更重要的，彭先生數度赴日本參加[米.食味鑑定師協會]舉辦的國際米食大賽，

於民國九十七、九十八以及一百零二年都榮獲[特別優秀賞]的榮耀。尤其參賽

者眾多，能得到這樣的獎項相當不容易，彭先生說到日本參賽時，也會順道去

參訪農家，也因為如此學到如何將肥料、農藥減半又可提高稻米品質的耕作方

法。 

 

民國七十二年為因應稻作產業機械化生產，彭鏡興先生開創水稻育苗中心，

採半自動化方式生產秧苗，在這期間彭先生非常關心農民的收入，時常到臺灣

各地農業改良場，取得優良稻種，在玉里試種，取其最合適品種分享給農民，

增加改善農家收入。除了提供好品質的秧苗更會準時供給秧苗，避免農家誤了

農時，由於彭先生的秧苗品質良好，業務常拓展到宜蘭縣去。民國八十三年彭

鏡興先生也開始做蔬菜、花卉育苗，提供中橫公路上的洛韶、天祥，與南橫沿

線村落的菜農，供應的菜苗有白花菜、青花菜、大白菜、芥菜、高麗菜、甜椒、

辣椒、番茄……等。 

 

無論培育秧苗或是蔬菜育苗，彭鏡興先生都非常重視品質，其中的關鍵是

選對品種，彭先生對種稻特別有心得，也知道如何提高稻米的品質，他認為臺

灣非常適合種稻，不適合種其它糧食作物，臺灣糧食其實是不夠的，進口小麥

比我們自己生產的米還多，造成國人飲食習慣改變，不吃國產的米飯，不太合

理。彭鏡興先生建議政府對本土農產的糧食應更加重視推廣，並需推出更多有

益農民生計的長遠政策。 

 

民國一百零四年，天禾玉獲得花蓮縣農糧類的模範農民獎，這是對彭鏡興

先生的再次肯定。目前彭先生的事業也已交由下一代去負責，他認為世代不同，

就由年輕人自己去奮鬥打拚。 

民國一百零六、一百零七年起，彭先生與夫人倆開始到世界各地旅遊增廣

見聞，但偶爾還會接花東當地導覽解說的職務，讓遊客更加了解花東的人文地

理，積極參與客家事務推動客語文藝復興運動，過著逍遙自在的半退休生活。 

 

 

彭鏡興參加[米.食味鑑定師協會]舉辦的國際米食大賽得獎 

客庄風情 

龍潭大北坑个「魯賓花」 

【圖、文／徐貴榮／國立中央大學客家語文暨社會科學學系兼任助理教授】 

 

發音人：徐貴榮（四縣腔） 

逐年二月中旬到三月中旬，大約有成隻月仔个時間，龍潭大北坑个山排，

就看得着滿山滿屻開黃花，開到當靚、當鬧个「魯賓花」（圖 1）。這恁多年來，

大北坑會在這兩時舉辦「魯賓花節」活動，餳着當多人去遊賞、打卡，尤其係

尞日，人尖人極，尖人毋開，該幾間餐廳也人山人海，交通塞揫揫。 

  

 

圖 1  大北坑一搭仔每年三月前後開黃花个魯賓花 

（青仔花）（2024.02.28攝） 

 

大北坑个「魯賓花」仰會恁有名呢？當多人怕恅着係受四、五十年前電影

「魯賓花」个影響，毋過根據當地江增平先生講，這愛從民國 70 年底，80 年

初仔講起。該兩時，北部个種茶事業受着中南部嚴重个影響，造成北部種茶个

沒落，本地个後生仔緊外流，走到都市發展，就想愛仰仔分本地有傳承、有將

來、有發展？堵好該兩時農委會水保局也想愛做臺灣个山坡水土保持，大北坑

就成立農村休閒協會，用當地民眾做基礎，來轉型山坡地做農村休閒，嗄變到

臺灣盡早做農村休閒農業个地方之一。 

 

81 年開始做，初期做基礎建設為主，像山坑、山排个整治，道路交通个開

劃。到 86、7 年欸，基礎建設做好過後，開始做較多个環境綠美化，公共設施，

像人行道、停車場、觀景台、涼亭這兜，提供分人客來這行路、散心个公共設

施，做得分人客來這遊尞个場所。 

到 96 年，發現這做个東西，同其他社區所做个都共樣、差毋多，就開始

想講愛做哪兜同其他社區無共樣个計畫？協會就開始開會討論，想着這大北坑

差毋多係百分之百个客家莊，又看着當多客家社區發展客家文化毋係花布、桐

花、打粢粑這兜，就係山歌、大戲，這兜麼人毋知？過後就開始去調查、研究

祖輩佢這兜留下來个人文。（圖 2） 

  

 

圖 2  石刻「頭擺匯粹」象徵將頭擺祖公个人文留下來， 

擺在遊客中心个入口地方。（2024.12.16攝） 

 

尋着兜仔資料過後，大約在十二年前左右，就將頭擺做過个公共設施，像

綠美化也好，駁坎、山壁个美化也好，開始加入客家元素落去（圖 3、4、5）。

毋過做落去過後幾年又試着當亂，無麼个系統，又過研究、挖出大北坑特殊个

人文方面，同佢分到五大園區：有客家生活文化園區、客家產業文化園區、伯

公文化園區、義民文化園區、文創藝術園區這五大園區，分人客來到大北坑看

着逐隻園區都有當像樣个東西，呈現無共樣个客家元素。到目前為止，較有規

模个係生活文化摎伯公文化這兩大方面，其他三隻方面雖然有做兜仔，毋過還

毋係異完善，還愛繼續爭取經費做畀還較好兜仔。 

圖 3  做水土保持過加入客家元素，同時做戶外教學園地（2024.12.16攝） 

 

圖 4  早期在駁坎、山壁加入客家元素（2024.12.16攝） 

 

圖 5  早期在駁坎、山壁加入客家元素（2024.12.16攝） 

 

講着「魯賓花」，本地人安到「青仔」，這係客家產業文化園區个方面，也

係大北坑逐年過年過忒愛辦个盡大盛事。這「青仔」其實係日本時代日本人引

進个一種植物，當時日本人為着愛增加台灣茶米个產量，鼓勵茶農在茶行中間

種「青仔」做「綠肥」（圖 6）。毋過該兩時農民毋知麼个安到「綠肥」？做麼

个種茶還愛落肥、放肥料？毋知落肥个重要。還過放肥料也係一種當食力、愛

使錢个事情，當多農民毋願去做，日本人設个「農業改良場」就鼓勵臺灣茶農

來做。 

  

 

圖 6  種到茶行之間个青仔花（魯賓花）（2023.03.03攝） 

 

該當時，這大北坑地區就係「大江屋」家族種个茶較多也好食（圖 7），堵

好江智鑫做保正，分官方指定，愛來做一個示範。農改場先補助兩年个黃豆渣

豆餅，同佢刨刨啊，放到茶行之間做肥料。等到茶期結束，寒天來時，就拿這

「青仔種」種到茶行之間，分佢生起來做茶个「綠肥」。故所，「大江屋」係第

一個同意種「青仔」落肥个家族，這搭仔就變到種「青仔」來落肥个示範區，

正有這下个裝般、規模。 

  

 

圖 7  早期大北坑个茶園繪圖（從遊客中心翻拍 2024.12.16攝） 

 

做麼个「魯賓花」安到「青仔」呢？因為寒天時節，草燥忒都係灰色，堵

好「魯賓花」在寒天會生到當旺，滿哪仔都係青青个色衖（lung、色彩），當靚

當得人惜，故所客話安到「青仔」。因為以前全部用行路，路又細細條仔，毋

管係去楊梅抑係龍潭，行到茶園肚項个細路，大家看到這路脣開个「青仔花」，

毋知佢安到麼个花？就講佢係「路邊个花」！其實佢原來係茶園个「綠肥」。

後來嗄分客家文學大作家鍾肇政先生拿去做佢創作小說个書名，「路邊花」挨

音（諧音）安到「魯賓花」，也拍做電影，變到全國有名个花，客家人倒轉嗄

毋知佢本來个客家名「青仔花」。 

 

「魯賓花」還分客家人認為係「母親花」，就係客家人看着該兜花開花个

過程，就像屋下个阿姆樣仔，「青仔」開花个時節，就像細阿妹仔十七、八，

又靚又得人惜。花開忒結籽，就像結婚降子，籽熟吔跌落地，代表子女畜大吔！

過後自家慢慢仔老咧！根莖老忒、燥忒，佢會將佢在空氣中吸收當多个「氮肥」，

結到根莖裡背，老忒過後就留到地泥項，提供分茶樹做肥料。故所佢个過程就

像阿姆樣仔，一生人無聲無矻，一心一意為子女，恬恬仔做，為這隻家庭一直

貢獻。 

 

大北坑做客家休閒農業，同別隻客家社區無共樣，主要就係有主題。傳承

祖公種「青仔」做茶肥个客家特別元素放落去，浡出來个效益，舉辦「魯賓花

節」活動，結合文學地景，大江屋个民居建築藝術風華導覽，難怪會做到恁出

色、恁有名，逐年到二、三月仔，大家就會想着相招來去大北坑看「魯賓花」。 

 

（本文个完成，承蒙識做過村長、協會理事長个江增平先生接受採訪、提供資

料，圖 8） 

  

 

圖 8  （左）筆者、（中）江增平、（右）江增湧 

客語新文學 

飯囤 

【圖、文／張郅忻／作家】 

 

發音人：張郅忻（海陸腔） 

𠊎在客家電視台看着教客話个節目，愛來賓揣客家詞个意思。講着一

隻詞安到「百籃肚」，大家揣來揣去毋知麼个意思。主持人講，「百籃肚」

就係講食當多、胃口當好，麼个就食个人。看「百籃肚」个字，就像肚屎

做得裝當多籃仔个東西，盡有畫面。 

 

    這擺阿婆過八十八歲生日，𠊎渡細人轉湖口，問屋下个人有聽過「百

籃肚」無？結果，阿婆摎叔叔全講無聽過。 

    「無愛仰般講當愛食个人呢？」 

    「就講當會『推』啊！」小叔叔講。 

    「還有講『飯囤』。」大叔叔講。 

    「飯囤？」 

    「當會食，食个東西囤着肚屎个意思。」 

    𠊎兜討論到一半，大倈仔安古行過來細聲摎𠊎講：「媽媽，我肚子餓

了。」 

    𠊎看時鐘，正五點。小姑姑邀請大家六點食飯。正五點，安古就講肚

屎枵了。 

    「媽媽，我肚子好餓喔，有什麼東西可以吃？」 

    安古十一點跈𠊎去路易莎，食忒三隻米漢堡。過幾點鐘，差毋多枵了。 

    「媽媽帶你去樓上，看看有什麼東西，先吃一點好了。」𠊎摎安古講。 

    安古拿碗公裝一大碗飯，泡阿妗正煮好个雞酒。阿妗用阿婆个作法，

全部用米酒，無加一點水。安古啜一口，喊當燒。 

    「酒味好濃喔。我會不會喝醉？」安古一邊食一邊講。 

    「煮過應該不會吧。」 

    老妹做月仔个時節，阿婆摎𠊎共下去看佢。厥家娘係泰雅族人，用自

家做个小米酒來煮雞酒。 

    「阿婆，要吃一碗嗎？」老妹个家娘問。 

    當好食雞酒个阿婆講：「好啊！毋需忒多。」 

    阿婆一碗，𠊎也一碗。阿婆食一口講：「恁醹喔，會食醉。」大家講

阿婆煮个雞酒醹，這係第一擺食着比阿婆煮个雞酒醹个。 

    𠊎去樓下尋細个倈仔，再過上來看着大倈仔面紅紅，講：「我吃飽了！」 

    「一碗食淨淨喔？等下還有菜做得食欸！」 

    「我吃兩碗！」大倈仔笑等講。 

    「兩碗！」𠊎嚇一下。「仰恁會食呢？」 

    「飯囤啦！」小姑姑在灶下行出來，聽着𠊎兜講个話，笑等講。 

    客語辭典尋毋着「飯囤」這隻詞，毋過𠊎這下知係麼个意思了。 

    細个時節，𠊎當好食飯，毋過無像安古恁會食，毋識分人講「飯囤」。

𠊎好食飯，毋好食麵。一大碗飯做得全部食淨淨，一碗麵食幾口就毋想食

了。𠊎自家也毋知仰會恁樣？該時，小姑姑吂離婚，小姑丈係外省人，較

好食麵。屋下逐擺煮麵。𠊎去厥屋下尋表妹尞，到食飯个時間，又係一大

鑊麵。 

    「我想吃飯。」𠊎講。 

    「你飯桶啊？」該時个小姑丈笑笑講。 

    𠊎正識係飯桶，正會降出安古這飯囤。 

後生部落格 

三十暗晡做麼个愛食雞酒 

【圖、文／賴文英／客家語文暨社會科學系兼任副教授】 

 

發音人：賴文英（四縣腔） 

 

客人在三十暗晡該日，食團圓飯愛有雞酒。做麼个三十暗晡愛食雞酒呢？ 

 

現下人知三十暗晡愛食雞酒，毋過較毋知厥原因；又隨等時代个改變，這

下當多人屋下食火鑊仔，無煮雞酒了，無就去外背餐廳食，抑係出國遶尞。 

 

頭擺人，在細人仔還細个時節，就慣先去揇一個細心臼仔轉來，係講自家

有妹仔，也會分人揇去做細心臼仔，屋下係有倈仔了，細心臼仔就會摎該隻倈

仔準「阿哥」來喊，因為平常時喊阿哥喊慣了，到大了做得結婚了，兩儕愛變

做公婆就會試著怪，故所三十暗晡該日食雞酒，分兩儕有一點仔醉摸摸仔，恁

樣就會較敢講、較敢做。 

 

這下講「該人像細心臼仔樣」，意思係講該個人個性恬、講話柔、無麼个敢

開嘴講話抑係要求麼个，甚至人看起來有一點仔衰過个樣仔。總係在該隻年

代，妹仔分人揇去做細心臼仔，就毋使自家畜大變做別人家个心臼，恁樣也就

較毋會了錢。細心臼仔个身份就係煞猛做，大了就變做倈仔个餔娘。 

 

以前人也罕得食雞酒，愛餔娘人做月正有雞酒好食。係講三十暗晡較大戶

个人家有剁鵝肉，無就番鴨，該央時雞仔較貴，一般人家乜較食毋起。故所，

為著三十暗晡愛摎細心臼仔、倈仔𢱤到共下，傳下來，三十暗晡就慣煮雞酒來

食了。  

客事雲來 

客庄地方創生移居計畫 

【圖、文／客家委員會】 

 

 

重返客庄，開創你的創生新未來         

— 最高 100 萬補助金，助你圓夢！ — 

想回客庄創業、發展？ 

想在這片土地上打造屬於自己的未來？ 

客委會「 客庄地方創生移居計畫」即將開跑！ 

     2 年最高 100 萬創業補助 

無論你是懷抱創業夢想，還是想回鄉發展、深耕客庄，這就是你的機會！我們

提供資金支持，減輕計畫推動負擔，讓你的創生夢想不再遙遠！ 

   全臺 5 場巡迴說明會開跑！把握時間、掌握方向！ 

    臺北｜2/15（六）10:00-12:00｜臺北記憶倉庫 

    高雄｜2/17（一）14:00-16:00｜道騰國際商務中心 20A 教室 

    苗栗｜2/19（三）14:00-16:00｜中山 168 青年創業基地 

    花蓮｜2/20（四）14:00-16:00｜花蓮新創基地 C5 多功能會議室 

    臺東｜2/21（五）10:00-12:00｜邸 TaiDang 創生基地多功能教室 

             立即報名，開啟你的創生旅程！ 

   報名連結      https://forms.gle/Ybm2agU1SvSiisRT6 

   聯繫窗口      backtohakka@cdri.org.tw / (07)222-3999#133 李小姐 

2025 世界母語日｜客語教學論壇盛大登場 

【圖、文／客家委員會】 

 

 

誠邀全國教育夥伴與客語愛好者齊聚，共推客語教學，傳承文化記憶！ 

             論壇亮點 

    2/21 主題演講｜鍾鎮城教授 

探討雙語教育對客語復振的影響，探索語言生命力與未來發展方向。 

    2/22 主題演講｜陳仁富教授 

分享威爾斯語復振成功經驗，深入解析嬰幼兒客語教學的實務與國際啟示。 

       五大專題論壇 

  聚焦校園客語教學，提升語言意識與傳承力。 

  涵蓋多元教學策略：以社區家庭為例、激勵學生說學客語、跨語言教學實

踐等。 

  提供實務與理論的對話交流平臺，打造創新教學未來！ 

   報名參加： 

https://forms.gle/DBJrjgcWSRbFXPFJ7 

                 活動日期： 

114 年 2 月 21 日(五) 11:00 - 2 月 22 日(六) 16:00 

    活動地點： 

公務人力發展學院福華國際文教會館 

藝文活動 

【歸心】｜城市遊子的音樂告白 

【圖、文／客家委員會】 

 

 

當音樂響起，歸心的路也隨之展開。 

這一次，四組風格獨特的音樂人攜手登台，用最純粹的聲音，帶你找回記憶

中的故鄉。 

    最強卡司 陪你尋回母語的感動 

    Ella 陳嘉樺｜影視歌三棲巨星，陪伴無數人成長的音樂力量 

    彭佳慧｜史上首位金曲雙語歌后，用深情嗓音詮釋人生故事 

    王若琳｜開口即征服全場，獨樹一格的創作女伶 

    林生祥｜三金得主，國際大獎肯定的音樂詩人 

   3 月 15 日｜高雄流行音樂中心海音館 

當城市遊子回望家鄉，當旋律勾起深藏心底的回憶；這一夜，讓我們一起用

音樂對話，尋回最初心的嚮往     

     售票資訊 

      開賣時間：2025.02.20（四）18:00｜KKTIX 

      演出時間：2025.03.15（六）19:00-21:30 

    演出地點：高雄流行音樂中心 海音館  

【桃園魯冰花季】即將登場 

【圖、文／轉自桃園市政府客家事務局】 

 

 

大北坑休閒農業區 與 客家茶文化館 兩大景點 

為大家打造最美賞花雙樂園！ 

結合 5 大主題特色，讓你不只賞花，更能體驗 Hakka 庄的魅力      

    生活｜走進客庄日常，感受哈客風情 

    產業｜探索茶園風光，品味客家好茶 

    信仰｜認識地方伯公信仰文化，感受庄頭溫暖 

    飲食｜品嚐道地客家美食，滿足味蕾享受 

    工藝｜體驗地方職人工坊，感受職人的匠心精神 

             6 條小旅行讓我們一起慢慢仔行！ 

2 月｜春光賞花—— 漫步魯冰花海+製茶體驗 

3 月｜文化尋茶—— 探訪茶園、手作苔球、體驗艾草手作 

                 活動期間：2025/2/28(五)—2025/3/7(五) 

   活動官網｜ https://hakkadata.tycg.gov.tw/?p=20076&preview=true 

   LINE｜https://page.line.me/769vcsmd  

哈客不遜 

  



國立中央大學 客家學院電子報  第 462  2025/02/15 出刊／ 月刊 

33 
 

羅茵茵 ──《今別離》 

【圖、文／轉載自博客來】 

 

客家小調女王-羅茵茵 出道 36 年首張客語流行專輯「今別離」 

 

金曲製作人黃連煜 X 金獎設計師劉悅德 X 金曲歌王羅文裕 

 

夢幻組合為羅茵茵量身打造一張好聽又值得收藏的經典作品 

 

客家山歌小調與流行歌曲的完美融合是伴隨著傳統歌謠三十餘載逐漸長成 

 

非一朝一夕能練就的獨特聲線 超級抓耳非聽不可 

 

既古且新的茵式唱腔 為你唱出又苦又甜的思念之歌  

閱覽者意見回饋 

如果您對客家學院電子報有任何意見，歡迎來信。 

ncu33480@ncu.edu.tw  

 
 
 
我們也在進行「閱覽者滿意度調查」，如果您願意表達對
客 
 

家學院電子報的滿意度，歡迎來信。 

 

ncu33480@ncu.edu.tw 

 
 
 
承蒙你！ 
恁仔細！ 
勞  瀝！ 
多  謝！ 

國立中央大學 
客家學院組織架構 

大學部 

 

客家語文暨社會科學學系： 

 

設立於 2013 年 8 月。因應《客家基本法》、《國家語言發展法》所建構的國家

整體政策走向，自 111 學年度起，分為「客家語文及傳播組」及「客家社會及

政策組」，培養學生具備客家語言文化與社會科學學科基本能力，以培植具備

多元文化、公共視野與國際觀之客家人才。大學部的課程規劃重視學科理論的

奠基，提供學生跨學科的基礎訓練，教學方式強調創新、多元、實用，為投入

就業市場與從事客家研究做準備。 

 

 

碩士班 

 

客家語文碩士班： 

2004 年 8 月設立，為全國首間標榜以客家語文為主要研究範疇的學術單位，

培養學生成為具備客家語文保存、研究、推廣、教學等能力之人才，並進一步

成為本土語文研究與教學之專才。基於客家語文研究是客家研究中不可或缺的

一環，本班分為客家語言與客家文學研究兩個取向，客家語言研究鑽研客家話

之語音、詞彙、文字及語法，客家文學研究則探索客家之傳統文書、現代文學

與民間文學，近年更擴及客語教學等研究領域。 

 

 

客家社會及政策碩士班： 

 

本系自 111 學年度起，將原客家社會文化碩士班、客家政治經濟碩士班整併為

「客家社會及政策碩士班」。除了培養學生宏觀思維，成為兼涉國內及東南亞

客家社會文化相關議題整合能力之人才，也從政治經濟角度推動客家議題之研

究，以族群政經關係、第三部門、客家文化產業三大主軸，培養客家政治與經

濟專業研究、客家公共視野之政策分析、人文關懷與產業創新之管理等人才。 

 

 

客家研究碩士在職專班 

 

2006 年 8 月設立，是在提供不同學科領域與經驗取向，且對客家事務有高度

熱忱人士的在職進修管道，課程設計多元，強調科際整合，培養理論與實務兼

具之客家研究與行動實踐人才，以符合客家社會對客家社群發展與發揚客家文

化之需求。 

 

博士班 

 

客家研究博士班： 

 

2011 年 8 月設立，為全國第一個以客家研究為名的博士班，其目標在提升和

深化客家研究學術人才的養成教育，建構以客家為主體性的研究論述，以及拓

展客家研究的多元族群關係與公共事務關懷之視野，進而強化本學系及臺灣人

文社會科學研究的國際能見度。 

http://hakkadepartment.ncu.edu.tw/web/about/about.jsp?cp_id=CP1664873628

441  

 

法律與政府研究所： 

 

本所於民國 95 年 8 月正式成立，為國立中央大學在臺復校之後，第一個專業

的法政研究所，也是北臺灣唯一強調「法律」與「政府」兩個領域結合的研究

所。將兩者結合在一起，不是走傳統的法律路徑，亦不是無所不包的政治議題，

而是面對全球化的時代，公共事務必須要有全盤的思維、全盤的配套措施，始

能提昇政府的施政品質與效能，並落實法治國家理念。 

 

http://www.lawgov.ncu.edu.tw/newpage_index.aspx  

